
PREGO DE PRESCRIPCIÓNS TÉCNICAS 
 
1) OBXECTO  
 
É obxecto do presente documento definir as condicións técnicas que deberán rexer para a 
contratación do arrendamento con mantemento de diversos vehículos destinados a diferentes 
departamentos do Concello de Santiago de Compostela. 
 
O número total de unidades a subministrar é de 9 vehículos que, clasificados en base ao tipo de 
vehículo, son os seguintes:  
 
1 vehículo turismo Berlina. 
3 vehículos turismo de gama media. 
4 vehículos turismo combi ou mixto. 
 
2) ESPECIFICACIONES TÉCNICAS DOS VEHÍCULOS 
 
Descríbense no anexo do presente prego. 
 
3) CONTIDO DO ARRENDAMENTO 
 
Prezo 
 
O prezo máximo dos citados vehículos, durante o período do arrendamento de 48 meses é o 
seguinte, en función dos lotes nos que se divide o subministro: 
 

LOTE UNIDADES TIPO DE VEHÍCULO IMPORTE MÁXIMO POR 
UNIDADE  
(sen ive) 

IMPORTE MÁXIMO 
TOTAL (sen ive) 
 (importe mensualidade x 
nº meses x unidades) 

I 1 TURISMO BERLINA 33.103’44 euros 33.103’44 euros 
II 3 TURISMO MEDIO 14.068’94 euros 42.206’83 euros 
III 4 TURISMO COMBI OU MIXTO 15.517’25 euros 62.069’00 euros 

 
O prezo do arrendamento ten que incluír:  
 
A subministración dos vehículos afectados por este prego e as dotacións de material 
correspondentes instaladas adecuadamente.  

O mantemento integral de todos os vehículos incluídas todas as instalacións técnicas e/ou equipos 
fixos dos mesmos, garantindo sempre o estado óptimo dos vehículos e reducindo, ao máximo, o 
período de inmovilización. 
 
A reparación de todas as avarías mecánicas (man de obra e pezas de recambio), sen ningún tipo 
de excepción. 
  
O seguro do vehículo asi como a xestión e a tramitación dos sinistros en colaboración coa 
compañía de seguros de acordo co disposto neste prego de prescricións técnicas. 
 
A xestión da reparación dos danos derivados de incidentes ou sinistros que sen provocar a perda 
total do vehículo o Concello considere oportuno reparar a través da empresa de mantemento 
correspondente. 
 
A substitución de pneumáticos, incluíndo o equilibrado, o paralelismo e a aliñación levarase a cabo 
cando aparezan indicios de desgaste na marca que para ese efecto dispón cada pneumático. Os 
pneumáticos que se cambien, os cales teranse que substituír de 2 en 2 ou de 4 en 4, terán que ser 
novos e da mesma marca e características que os que leve o vehículo de fábrica. 
 
A tramitación das ITV tal como consta neste prego. 
 
A realización dos quilómetros por ano que se indican no prego administrativo en función de cada 
lote.  
 
O transporte dos vehículos ata o lugar que o Concello determine. 
 
Informar anualmente ó Concello da xestión da explotación dos vehículos arrendados nos termos 
que sinala este prego. 
 
Seguro dos vehículos  
 
O asegurador: A compañía de seguros que teña contratado o Concello para os seus vehículos 
municipais. 
 
O asegurado: Os vehículos obxecto deste expediente.  
 
O tomador do seguro: O Concello de Santiago. 
 
O beneficiario en caso de sinistro: A empresa adxudicataria do arrendamento.  
 
O adxudicatario acepta que a conducción do vehículo pode realizarse por calquera persona do 
Concello facultada para elo. 

Mantemento preventivo e correctivo dos vehículos  
 
Os traballos de mantemento preventivo, reparación e substitución de pezas por avaría ou por 
desgaste, farase de acordo coas instrucións dos fabricantes dos chasis e das empresas 
transformadoras e dos fabricantes dos equipos, de maneira que se garanta o perfecto estado dos 
vehículos e de todas as instalacións técnicas asociadas, durante a vixencia do contrato. 
 
Salvo os casos excepcionais que terán que ser xustificados polo adxudicatario, estes traballos terán 
que ser realizados nos prazos seguintes:  
 
Traballos de mantemento preventivo: Terán que ser finalizados nun prazo non superior ás 72 horas 
de ser iniciados.  
Traballos de mantemento correctivo: (avaría, reparación e substitución de pezas): Terán que 
iniciarse, como máximo, antes das 24 horas seguintes á comunicación por parte do Concello e 
posterior entrada do vehículo no taller. Terán que efectuarse sen interrupción e coa maior 
celeridade posible a fin de que volva estar operativo no seu destino no prazo de tempo menor 
posible. O atraso superior a un mes será obxecto de penalización co abono da cota do mes 
correspondente en que o vehículo non estea operativo.  
 
En caso de grandes reparacións que afecten a elementos estruturais dos vehículos, o custo dos 
cales non se imputará ao presente contrato de arrendamento, a empresa mantedora derivará a 
reparación ao fabricante orixinal do vehículo afectado e realizará o seguimento oportuno. En caso 
que a reparación sexa superior aos 2 meses, descontarase da cota de arrendamento mensual a 
parte correspondente ao mantemento preventivo. 
 
Inspección Técnica dos Vehículos (ITV): cando corresponda segundo a lexislación vixente.  
 
Tanto os traballos de mantemento preventivo dos vehículos como as reparacións, desenvolveranse, 
preferentemente, se tecnicamente é posible, "in situ" no parque móbil municipal. En caso contrario, 
efectuaranse en talleres ou en concesionarios oficiais dos fabricantes tanto con respecto aos chasis 
como os carrozados e as instalacións técnicas; no caso de que iso non fose posible, efectuaranse 
en talleres ou empresas de mantemento especializados expresamente autorizados polos seus 
fabricantes respectivos.  
 
A realización dos traballos mencionados anteriormente será inspeccionada polo persoal do parque 
móbil municipal. 
 
Mensualmente, o adxudicatario enviará á persoa designada polo Concello como responsable do 
control e seguemento do contrato, a notificación dos traballos que se realizaron en cada un dos 
vehículos, tanto preventivos como correctivos coa finalidade de manter unha base de datos en 
soporte informático e documental que garanta o seguimento histórico de todas as operacións e 
explotación estatística. 

Os datos que facilitará o adxudicatario serán como mínimo os seguintes: 
 
- Número pedido  
- Provedor/Taller  
- Núm. Albaran  
- Factura  
- Data Entrada  
- Data Saída  
- Tipo vehículo  
- Código vehículo  
- Matrícula  
- Marca/Modelo  
- Propiedade  
- Km  
- Descrición da reparación  
- Importe  
 
Inspeccións xerais  
 
As inspeccións de mantemento preventivo faranse mensualmente. 
 
En todas estas inspeccións terase un coidado especial en:  
 
Cambios de aceites, valvulinas, filtros, líquidos de freos e revisión de todos os elementos sometidos 
a engrasado. 
 
Comprobación do funcionamento do chasis e das instalacións técnicas e/ou equipos fixos 
instalados nos diferentes tipos de vehículos. 
 
Lavado xeneral do vehículo (interior e exterior).  
 
Revisión dos pneumáticos.  
 
Revisión e substitución do anticonxelante.  
 
Sistemas de freos, dirección e todos os sistemas de seguridade.  
 
Inspección técnica dos vehículos (ITV)  
 
Independentemente das revisións xerais, a inspección técnica dos vehículos farase a cargo do 
adxudicatario cando corresponda, segundo a lexislación vixente. 
 
Quilometraxe  

Anualmente realizarase a amortización entre os quilómetros percorridos por cada vehículo e os que 
se fixaron como estimados no prego de cláusulas administrativas en función de cada lote. 
 
O exceso de quilómetros abonarao o Concello segundo o custo por quilómetro adicional que o 
adxudicatario determine na súa oferta, mentres que este abonará ao Concello os quilómetros 
percorridos de menos ao prezo/km que igualmente o adxudicatario determine na súa oferta. 
 
Perda total de vehículos  
 
No suposto de perda total dun vehículo por sinistro ou calquera outro motivo, este non será 
substituído. O Concello deixará de abonar a cota mensual correspondente a este vehículo e farase 
a liquidación da quilometraxe. Con esta finalidade, os licitadores especificarán nas súas ofertas o 
prezo económico mensual para cada tipo de vehículo. 
 
Dado que o Concello de Santiago é o tomador do seguro dos vehículos arrendados, en caso de 
perda total dun vehículo, o Concello abonará, se é o caso, a diferenza que poida haber entre o 
importe da indemnización que abone a compañía aseguradora e a cantidade que falte para 
amortizar o vehículo. Por este motivo, as empresas licitadoras desglosarán, na súa oferta, a cota 
mensual total en cota de amortización e cota de mantemento.  
 
Devolución dos vehículos ao finalizar o contrato  
 
O Concello procederá á devolución dos vehículos no momento de finalizar o contrato, no mesmo 
lugar onde sexan entregados polo arrendatario.  
 
A empresa adxudicataria comprométese á destrucción de calquera elemento corporativo que 
identifique que un vehículo pertenza ó Concello de Santiago.  
 
4) CONDICIÓNS TÉCNICAS XENERAIS 
 
O material, obxecto do contrato, será de fabricación recente, nacional ou estranxeiro, novo e da 
mellor calidade, circunstancias que se poderán comprobar sempre que se crea oportuno.  
 
A realización, por parte do adxudicatario, de todos os vehículos implica a análise e a aprobación 
previa de todos os documentos técnicos descritivos dos vehículos. 
 
Sobre estes documentos realizaranse, se se cre necesario, as modificacións precisas que 
concreten todos os aspectos técnicos funcionais, así como a localización dos materiais e equipos.  
 
Todos os vehículos presentarán características idénticas á primeira unidade de cada tipo de 
vehículo aprobado, o cal comprobarase con anterioridade á súa recepción.  

Documentación previa  
 
Todos os licitadores entregarán, coas súas ofertas e dentro da "memoria explicativa da proposición 
presentada", a documentación técnica completa de acordo coas especificaciones de referencia que 
se terán que incluír no sobre correspondente.  
 
Material optativo  
 
Todos os sistemas, accesorios ou complementos que o subministrador non considere incluídos na 
oferta, a cal xa cumpre coas prescricións establecidas, poderán considerarse como optativos e 
estarán convenientemente documentados e valorados na oferta, a fin de que se son informados 
positivamente poida ser aceptado o seu arrendamento dentro dos límites impostos no orzamento 
base.  
 
Matriculación  
 
Os vehículos terán que entregarse no lugar indicado polo Concello, matriculados e autorizados 
legalmente para a súa posta en servizo. Os gastos de matriculación e impostos correspondentes 
serán por conta do adxudicatario. 
 
Prazo de entrega  
 
O prazo máximo de entrega para a totalidade dos vehículos é de 3 meses.  
 
Documentación definitiva  
 
Xunto con cada vehículo entregarase, como mínimo, a documentación seguinte: 
  
Certificados de homologación dos elementos ou conxuntos que se soliciten especificamente. 
 
Manual de Instrucións do vehículo, manual de utilización e plan de mantemento do mesmo. 
 
Manual de mantemento xeral de cada elemento que pola súa singularidade o esixa. 
 
Complementarase con detalles dos seus compoñentes para identificar as pezas de recambio, 
indicando o seu nome, a referencia e os prazos de substitución.  
 
Certificados de garantía de vehículo, materiais e instalación en xeral e daqueles elementos que 
teñan unha consideración especial, se procede, polo tempo que se especifique en cada caso.  
 
Ademais dos documentos mencionados, o Concello poderá pedir outros complementarios, no 
momento adecuado, para un mellor coñecemento daqueles puntos que o requiran.  

Acta de recepción  
 
Unha vez os vehículos sexan entregados iniciaranse as fases de verificación do cumprimento das 
prescricións pedidas neste prego de prescricións. O prazo previsto para a súa realización é de 15 
días.  
 
Verificarase o seguinte:  
 
- Dotación.  
- Preentrega fabricante.  
- Confirmación por exame visual que o vehículo corresponde aos seus especificaciones.  
- Confirmar que a documentación esixida estea correcta.  
- Confirmar que o vehículo satisfai as prescricións de seguridade e prestacións da normativa que lle 
é de aplicación.  
- Matriculación e seguro.  
 
O acta asinarase xuntamente co adxudicatario e reflectirá o resultado favorable ou non de cada 
vehículo. Os resultados non favorables repararanse nun prazo máximo de 15 días. 
 
Será imprescindible o acta favorable de recepción para a formalización do contrato. 

ANEXO I 
 

CARACTERÍSTICAS TÉCNICAS DOS VEHÍCULOS 
 

Lote I: Turismo Berlina. 
 
- Motor diésel 
- Potencia mínima non inferior a 130 C.V. 
- Longitud mínima: 4.555 (mm) 
- Anchura mínima: (excluidos espellos) 1.750 (mm)  
- Cinco prazas 
- Dirección asistida 
- Climatizador 
- Sistema antibloqueo de freos (A.B.S.) 
- Control electrónico de estabilidade (E.S.P.) 
- Faros antineboa dianteiros e traseiros 
- Airbag  conductor e pasaxeiro 
- Peche centralizado e elevalunas eléctrico 
- Equipo sonido, con cargador de CD 
- Kilometraxe anual estimada: 20.000 kms. 
 
 
 
Lote II: Turismo.  
 
-     Motor gasolina ou diésel (dependendo da kilometraxe) 
- Potencia mínima non inferior a: 60 C.V. 
- Airbag  conductor e pasaxeiro 
- Airbags laterais dianteiros. 
- Sistema antibloqueo de freos (A.B.S.) 
- Cinco prazas 
- Cinco portas. 
- Dirección asistida 
- Aire acondicionado 
- Airbag  conductor e pasaxeiro 
- Radio CD 
- Cor branco 
- Kilometraxe anual estimada:10.000 kms. 

Lote III: Turismo combi ou mixto. 
 
-     Motor gasolina ou diésel (dependendo da kilometraxe) 
- Potencia mínima non inferior a: 70 C.V. 
- Dirección asistida 
- Sistema antibloqueo de freos (A.B.S.) 
- Aire acondicionado 
- Airbag  conductor e pasaxeiro 
- Cinco prazas 
- Cuatro portas laterales 
- Puertas traseras ou portón 
- Carga útil: 500 (kg) 
- Capacidad mínima del maletero con asiento trasero en posición vertical: 450 (l) 
- Capacidad mínima del maletero con asiento trasero abatido: 1.500 (l)  
- Radio CD 
- Cor branco 
- Kilometraxe anual estimada: 15.000 


